
  حازم شومان


  
  السلام عليكم ورحمة الله وبركاته. اخواني واخواتي في فرق العمل المباركة يا رب. ربنا يبارك فيكم ويتقبل منكم. في المعهد القرآني الدعوي دفعة تانية ودفعة تالتة. يعني من اقرب الى قلب ربنا يحفزكم ويبارك فيكم جميعا. احنا هنا في اه شهداء اه مع شهداء احد. سبعين شهيد من شهداء احد. سبعين روضة من رياض الجنة جنبنا قدامنا اهمة

  ضحوا بحياتهم عشان دين ربنا واحنا في العمرة. يعني بنزكركم والله يا اخواني واخواتي في الله. بنزكركم بكل خير وكنا نتمنى ان انتم تبقوا معنا ونتمنى ان في عمرة الجاية بازن

  الله سبحانه وتعالى سواء هتبقى عمرة التربية خمسة او عمرة القرآن غيرني اتنين. تبقوا انتم معنا بازن الله سبحانه وتعالى ونجتمع على طاعة الله. حتى نلقى رسول الله صلى الله عليه وسلم على الحوض

  زي ما السبعين شهود دول هيقابلوه على الحوض بالزبط. الواحد خجلان والله يا جماعة. يعني دول هيقابلوا النبي عليه الصلاة والسلام. سيدنا حمزة شايل كبده. سيدنا مصعب شايل ايديه وهي متقطعة. احنا هنقابل النبي عليه الصلاة والسلام

  هنقابل النبي شوية كلام قلناه. هنقابل النبي بايه؟ ايه اللي احنا ضحينا عشان دين ربنا فيه؟ بجد من اكتر المعاني اللي مقصرة في الواحد ان هؤلاء الناس ما شافوش نصر. انت

  ممكن تعمل عمل في الدعوة انت ممكن تعملي حاجة في الدعوة الى الله. ما تشوفش نتيجتها. ولكن ممكن تكون نتيجتها جبارة. ممكن ما حدش من دول كان يتخيل ان بعد الف وربعميت سنة لو

  اطلعوا على المشهد وشافوا المسلمين والمسلمات. اللي على جبل الرماة واللي عند جبل احد واللي عند الشهداء. واللي في كل مكان جايين عشان قلوبهم تتشحن الرسالة وللتضحية في كل مكان في الارض من جميع دول العالم جايين يتشحنم من بس ان هم ينظروا لمنزر قبورهم. ما كانوش يتخيلوا ان في كل مكان

  في العالم دلوقتي هيبقى فيه مساجد باسمائهم. وهيبقى فيه شوارع باسمائهم في كل قارات العالم. امريكا واوروبا وكل مكان. سبحان الله العظيم! نعم اجل المضحين. نعم اجر الباذلين. نعمة اجر اللي ضحوا بحياتهم وبعمرهم وبدمهم. عشان دين ربنا دول ضحوا بدمهم. احنا لحد دلوقتي بنضحي بالكلام. ومش قادرين نضحي بالكلام. مش

  مش قادرين نضحي بالدعوة الى الله نضحي ان احنا نشتغل في الدعوة الى الله وننصر دين ربنا. اخواني واخواتي في الله في فرق العمل المباركة وفي المعهد القرآني. يعني مش ناسيينكم ابدا وانا

  مش ناسيكوا في هزا المكان ابدا واتمنى على الله سبحانه وتعالى ان يبقى في عمرة لنا كده كده مع بعض بازن الله سبحانه وتعالى يعني تبقى عمرة بقى عمرة قرآنية دعوية

  بازن الله ربنا يبارك فيكم ربنا يسددكم شدوا حيلكم. مهمتنا كبيرة اوي ان احنا نوقظ الناس وندعوا الناس ونوصل دعوة ربنا في الناس بالزات في مواسم العبادة دي بنوا رمضان اكتر مواسم المفروض الدنيا كلها تستيقز فيها. اكتر مواسم لازم الامة كلها تعرف ايه ثواب شعبان. تعرف رفع الاعمال الى الله في شعبان. ان الايام اللي جاية دي

  في خلال ايام قليلة اعمال سنة كاملة هترفع الى الله. ناس كتير مش عارفة الكلام ده. بعد ايام تمن ابواب الجنة هيتفتحوا. ابواب الجنة كلها هتتفتح يا اخواننا. ابواب الجنة

  تمانية تتفتح بكل نعيمها وقصورها وفواكهها ورايحينها وما فيها من النزر لوجه الله سبحانه وتعالى الامة مستعدة ولا لأ ؟ الامة مستعدة لفتح ابواب الجنة التمانية اول لحزة من لحزات رمضان ولا لأ ؟ الامة مستعدية لليلة القدر ولا لأ ؟ الامة مستعدة لهزه النفحات ولا لأ ؟ رسالتكم ومهمتكم وقضيتنا كلنا مع بعض ان احنا نوقظ

  الامة وان احنا نكون اول المستيقظين ربنا يبارك فيكم وربنا يسددكم. ونسأل الله ان يرزقنا عمرة مباركة يا رب بازن الله مقبولة. مع بعض كده نتعلم فيها معاني الدعوة ومعاني القرآن ومعاني التضحية سبيل الله

